
Svami Vivekananda Stuti

స్వామివివేకానన్దస్తుతిః

ప్రాచీ  తు విస్మృతనిజాత్మమయస్వరూపో
రూపాదిబాహ్యవిషయైకపరాప్రతీచీ   ।

ఇత్థం  విలోక్య తమసావృతశుద్ధభావాన్
భావప్రభావమలినాం  కలినా ధరిత్రీమ్  ॥ ౧॥

వేదాన్తతత్త్వముపదిశ్య నవప్రకాశం
విశ్వం తమః ప్రసరసఙ్గతమూద్దిధీర్షుః     ।

యః సప్రభం  సుకృతవాన్ కృతవాంశ్చిదాత్మ-
స్నేహాన్వితో విజయతాం స వివేకదీపః ॥౨॥

సంస్థాప్య  నిర్మలమతిం నవభిక్షుసఙ్ఘం
నిఃస్వార్థ భావమిహధర్మసమన్వయార్థమ్  ।

సేవా నరస్య పరమా పరమేశ్వరస్య
సేవేతి సిద్ధమకరోన్నిజకర్మయోగైః   ॥ ౩॥

శ్రీరామకృష్ణమయధీరపరోక్షబోధః 
సంస్థాపయన్సదయముజ్జ్వలతామయాసీత్   ।

లోకే తదాశ్రమకదమ్బకమున్నతం  స్యాద్
యావత్క్షపాకరవిభాకరభాసితా  భూః ॥ ౪॥

ఇతి సాహిత్యాచార్య భణ్డారకరత్ర్యమ్బకశర్మణావిరచితా 
“శ్రీస్వామివివేకానన్దస్తుతిః  ” సమాప్తా ।

